
AVI POU KONSOMATÈ: GOUVÈNÈ CUOMO AVÈTI NOUYÒKÈ GEN RAKÈT TAKS KAP FÈT NAN TELEFÒN 

AK IMEL  

 

Gouvènè Andrew M. Cuomo jodi a te avèti konsomatè sou rakèt atravè telefòn ak imel moun ki di yo se 

anpwaye Internal Revenue Service (IRS) oubyen New York State Department of Taxation and Finance. 

Raketè ki pran pòz responsab IRS oubyen Tax Department yo ap fè sou Nouyòkè menas amann, 

depòtasyon, arestasyon ak lòt sanksyon si yo pa peye touswit yon reklamasyon pou yo peye taks yo dwe.  

 

“Administrasyon m lan angaje l pou pwoteje Nouyòkè kont rakèt ilegal ak malonèt kap plimen 

kontribiyab,” te deklare Gouvènè Cuomo. “Kriminèl sa yo pran pòz otorite piblik epi ap itilize kraponnaj 

pou twonpe kontribiyab pou fè yo pèdi lajan yo. Mwen mande prese prese tout Nouyòkè pou fè 

atansyon ak raketè sa yo epi m ankouraje tout moun ki panse yo te sible pou yo kontakte otorite 

konpetan yo san pèdi tan.” 

 

Rakèt yo sitou fèt nan telefòn, kote yon moun rele epi ap bay moun li rele yo lòd pou yo peye san pèdi 

tan taks yo di yo dwe IRS oubyen Eta a atravè transfè labank oubyen yon kat debi ki gen kòb sou li 

alavans.. Nan sèten ka apèI sa yo akonpaye ak yon fo imel IRS te voye pou kore demann lan. Si viktim 

parèt ezitan oubyen pa vle obeyi, moun ki rele a fache epi menase yo lapolis ap arete yo oubyen y ap 

pèdi kay yo. Si viktim lan pa okipe menas sa yo, raketè a ka fè lòt moun rele viktim lan kote yo pran pòz 

antite gouvenmantal tankou ajans ki anchaje aplikasyon lalwa nan zòn lan.  

 

Anplis, sèten nan rakèt ki fenk fèt yo sible sitou imigran nan Eta New York epi bay yo presyon ak menas 

depòtasyon.  

 

Yo rapòte anpil nan apèl rakèt sa yo soti nan areya kòd 530. Epitou, atravè teknik ‘espyonaj’ telefonik, 

vre nimero telefòn IRS la, New York State Department of Motor Vehicles, ak depatman polis zòn lan ka 

tou anrejistre sou ekran ID moun kap rele a, pou fè aktivite fwod la parèt legal. Raketè yo itilize tou fo 

non ak nimewo badj IRS, epi yo kapab resite kat dènye chif Nimewo Sekirite Sosyal yon viktim.  

 

Pou ede konsomatè pa viktim raketè sa yo, New York State Department of State’s Division of Consumer 

Protection bay konsèy ak enfòmasyon ki annapre yo: 

• State Tax Department ak IRS la toujou voye yon lèt pou fè premye kontak la epi nan lèt la gen 

yon nimewo telefòn ou kapab kontakte pou verifye si se ajans lan ki te voye l. 

• Ajans lan pa pral mande enfòmasyon pèsonèl oubyen finansye nan imel. 

• Rakwoche telefòn lan touswit si yon moun rele san zatann pou l di li se yon anpwaye Tax 

Department oubyen IRS epi ap fè menas arestasyon lapolis, depòtasyon oubyen anilasyon lisans. 

 

Kontakte otorite yo 

 

Pou rapòte aktivite fwod bay otorite Eta New York, kontakte State Tax Department nan (518) 435-8523 

oubyen New York State Department of State’s Division of Consumer Protection nan (518) 474-8583. 

Nouyòkè ka pote plent sou entènèttou. 

 

New York State Office for New Americans, ki te gen manda pou yo diminye espwatasyon Nouvo 

Ameriken, mande tout 27 Opportunity Centers li yo atravè eta a pou yo avèti konsomatè yo sou rakèt sa 

epi mande yo rakwoche telefòn lan si yo resevwa jan dapèl sa yo. Ou ka rele New Americans Multi-

Lingual Information Hotline nan (800) 566-7636 pou jwenn plis asistans. 

 

Pou rapòte fwod bay IRS la rele (800) 829-0433. 

